
AYRIM DORIVOR O‘SIMLIKLAR INSON HAYOTIDAGI O‘RNI

Anostatsiya: Tabiatda manzarali o‘simliklar nihoyatda ko‘p. Insonlar ulardan nafaqat
estetik zavq olibgina qolmasdan, balkim ko‘pchiligining dorivor xususiyatlaridan foydalanadi.
Ham manzarali, ham dorivor o‘simliklardan gulsafsar, gulxayri, gunafsha, lola, nargis va
xinalardir. Tabiatning o‘zi tabibdir deb bejizga aytilmagan. Hozirgi kunda ushbu o‘simliklardan
juda ko‘plab o‘tkir, surunkali va yuqumli kasalliklarni davolash maqsadida foydalanilib
kelinmoqda.

Kalit so‘zlar: o‘simliklar, kasalliklar, oziq-ovqat, atir-upa, kosmetika, kimyoviy
laboratoriya, noorganik moddalar.

Dorivor oʻsimliklar − odam va hayvonlarni davolash, kasalliklarning oldini olish uchun,
shuningdek, oziq-ovqat, atir-upa va kosmetika sanoatida ishlatiladigan oʻsimliklar − giyohlar.
Yer yuzida dorivor oʻsimliklarning 10−12 ming turi borligi aniqlangan. 1000 dan ortiq oʻsimlik
turining kimyoviy, farmakologik xossalari tekshirilgan. Oʻzbekistonda dorivor oʻsimliklarning
700 dan ortiq turi mavjud. Shulardan tabiiy sharoitda oʻsadigan va madaniylashtirilgan 120 ga
yaqin oʻsimlik turlaridan ilmiy va xalq tabobatida foydalaniladi.

Hozirgi davrda tibbiyotda qoʻllanadigan dori-darmonlarning qariyb 40−47% oʻsimlik
xom ashyolaridan olinadi. Oʻsimliklar murakkab tuzilishiga ega boʻlgan jonli tabiiy kimyoviy
laboratoriya boʻlib, oddiy noorganik moddalar-dan murakkab organik moddalar yoki
birikmalarni yaratish qobiliyatiga ega. Dorivor oʻsimliklarning quritilgan oʻti, kurtagi, ildizi,
ildizpoyasi, tuganagi, piyozi, poʻstlogʻi, bargi, guli, gʻunchasi, mevasi (urugʻi), danagi, sharbat-i,
qiyomi, toshchoyi, efir moylari va boshqalardan doridarmon tarzida foydalaniladi.Bizning
Oʼzbekistonimiz oʼsimliklarga boy oʼlka hisoblanadi. Oʼzbekiston florasida oʼsimliklarning
4650 turi mavjud boʼlib, ulardan 650 turi efir moyli va 700 dan ortiq turi dorivor ekanligi
aniqlangan. Mazkur oʼsimliklarning 30 turi xalq xoʼjaligining turli tarmoqlarida, ayniqsa, oziq-
ovqat sanoatida hamda dori-darmon tayyorlashda asosiy xomashyo hisoblanadi [1]. Hozirgi
vaqtda O‘zbekiston Respublikasida 112 tur dorivor o‘simliklar rasmiy tabobatda foydalanishga
ruxsat berilgan bo‘lib, ushbu dorivor o‘simliklarning 80% tabiiy holda o‘suvchi o‘simliklar
tashkil etadi. Tabiiy holda o‘suvchi dorivor o‘simliklarning ham xom-ashyo zaxirasi
chegaralangan bo‘lib, ularni muhofaza qilish, bioekologik xususiyatlarini o‘rganish, xom-ashyo
zaxirasidan to‘g’ri foydalanish va ko‘paytirishning ilmiy asoslangan usullarini ishlab chiqish
dolzarb muommolardan biridir. Shu ma’noda, ushbu o‘rganilayotgan yalpizdoshlar oilasi
vakillari ham respublikamiz florasida munosib o‘ringa ega va o‘zlarining xilma-xil foydali
xususiyatlarga egaligi bilan ajralib turadi.

Yalpizdoshlar yoki labguldoshlar (Lamiaceae Lindl. = Labiatae Juss.) oilasi
Magnoliyatoifa (gulli, yopiq urug'li) o‘simliklar (Magnoliophyta, Angiospermae) bo‘limi,
Magnoliyasimon (ikki urug'pallalilar) o‘simliklar (Magnoliopsida, Dicotyledones) sinfi (ajdodi),
Yalpizkabilar (Lamidae) sinfchasi (ajdodchasi), Yalpiznamolar (Lamiales) qabilasiga kiruvchi
eng yirik oilalardan biri sanaladi. Yalpizdoshlar oilasiga 200 turkum, 3500 tur kiradi.
O‘zbekistonda 38 turkumga oid 214 turi o‘sadi. O‘rta Osiyo muhitida bir yillik va ko‘p yillik o‘t,
tropik mintaqada qisman daraxt hayot shaklidagi turlari tarqalgan [2].

Poyasi, odatda, to‘rt qirrali, barglari qarama-qarshi joylashgan, oddiy, yonbargsiz. Poya
va barglari qattiq, ust tomonidan efir moy ajratadigan epidermial qipiqlar bilan qoplangan.
Yalpizdoshlar-Lamiaceae oilasiga mansub ayrim dorivor o‘simliklarning kimyoviy tarkibiga
ko‘ra ularda efir moylarining ko‘p bo‘lishi, oziq-ovqat va parfyumeriya sanoatida qo‘llanishi
bilan ajralib turadi. Marmarak – barg tarkibida – 0,5-2,5 %, limono‘t – yer ustki qismida – 0,02-
0,14 %, yalpiz bargida – 2,40-2,75 %, gul to‘plamida 4-6 %, poyasidа 0,3 % efir moyi mavjud.
O‘zbekistonda tarqalgan efir-moyli o‘simliklarning ko‘pchilik turlari ovqatga solinib yoki
to‘g’ridan-to‘g’ri insonlar tomonidan bir necha yuz yillardan beri iste’mol qilib kelinmoqda.
Abu Ali ibn Sino har xil kasalliklarga chalinmaslik uchun ko‘proq sabzavot, turli ko‘katlar va
o‘simlik mahsulotlarini is’temol qilishni ta’kidlagan va kasalliklarni o‘simliklardan tayyorlagan
dorilar bilan davolagan edi.

Yalpizdoshlar- Lamiaceae oilasining asosiy ahamiyati shundan iboratki, xalq
xo‘jaligining oziq-ovqat sanotida turli xil shirinliklar, ichimliklarga ta’m, rang berishda, choyga
xushbo‘y hid berishda, konservalashda, qon bosimini tushirishda, ayollarda klimaks davri
o‘tishini osonlashtirishda, og'riqni qoldiradigan, tinchlantiradigan, ishtahani ochadigan va
qusishga qarshi ta'sir qiladigan dori-darmon olishda va parfyumeriya sanoatida sovunlarga hid
berishda, atir- upa tayyorlashda qo‘llaniladi.

